
భక్తిరసశతకసంపుటము










	మ.	
నిరతి న్నీపదపద్మపూజనవిధానిష్ణాతుఁడై సంతతం

బరసాన్యామరసేన నాదరములో నల్పంబుగా నైనఁ జొ

న్ప రహిం జూడక యేకభక్తి నిను లోన న్నిల్పువాఁ డీచరా

చరసంపూర్ణజగత్తతి న్మిగులు నోజ్ఞాన...

	శా.	
పంచాస్త్రుండు త్వదీయసన్నిధిని నీభర్తం బ్రయత్నంబుతోఁ

బంచాస్త్రిం బెదరింపఁబోయి త్రుటిలో భస్మంబు దానయ్యె న

న్నుంచే గంతలు పుట్టె నంచు దయఁ దద్యోగంబునం గన్గొనం

జంచద్దర్పకకోటి నించితి వవున్ జ్ఞాన...

	శా.	
పారావారసుతాదిలేఖసుదతీ పారంపరీగీతికా

పారానంద పురంధ్రివర్గనియత ప్రాంచద్వివాహాంగణో

దారామోదయుతాత్మబాంధవసతీతత్యాశ్రితస్వాంతిక

స్ఫారాచారకృతిప్రమోదభరితా జ్ఞాన...

	శా.	
ఆసా మిక్కిలి గల్గి యున్నది మహాహంకారమా మెండు వి

శ్వాసం బెందును లేదు పూర్ణము నృశంసత్వంబు సత్యార్థవి

న్యాసం బన్నది వాసె నిట్టిజడు నిన్నన్ బ్రోవఁగాఁ ద్వత్కృపా

శ్వాసం బొక్కటిదక్క వేఱుగలదే జ్ఞాన...

	శా.	
విశ్వాతీతపరాక్రమక్రమ సమావిర్భూతనిత్యప్రభా

